
«2022 елга, 2023 һәм 2024 еллар план чорына
Татарстан Республикасы бюджеты турында» Татарстан Республикасы законы проектына 
АҢЛАТМА

«2022 елга, 2023 һәм 2024 еллар план чорына Татарстан Республикасы бюджеты турында» Татарстан Республикасы законы проекты (алга таба – закон проекты) Татарстан Республикасы Бюджет кодексының 61 статьясы нигезендә Татарстан Республикасы Президенты тарафыннан кертелә.
Закон проекты Россия Федерациясе Бюджет кодексында, Татарстан Республикасы Бюджет кодексында билгеләнгән таләпләр нигезендә әзерләнде һәм 22 статьяны үз эченә ала.
2022 елга, 2023 һәм 2024 еллар план чорына Татарстан Республикасы бюджетының Татарстан Республикасы Бюджет кодексының 601статьясы белән билгеләнә торган төп характеристикалары (фаразлана торган керемнәрнең гомуми күләме, чыгымнарның гомуми күләме, бюджет кытлыгы) закон проектының 1 статьясында китерелә.
Әлеге статья белән шулай ук Татарстан Республикасы бюджеты кытлыгын финанслау чыганаклары турында кушымта раслана.
Закон проектының 2 статьясында Татарстан Республикасы Бюджет кодексының 601 статьясы нигезендә Татарстан Республикасы эчке дәүләт бурычына, Татарстан Республикасы дәүләт тышкы бурычына кагылышлы параметрлар билгеләнә, 2022 елга, 2023 һәм 2024 еллар план чорына Татарстан Республикасы дәүләт гарантияләрен үтәүгә каралган Татарстан Республикасы бюджет ассигнованиеләре, 2022 елга, 2023 һәм 2024 еллар план чорына Татарстан Республикасының эчке дәүләт хисаплашулары программасы раслана.
3 статьяда 2022 елга, 2023 һәм 2024 еллар план чорына Татарстан Республикасы бюджеты керемнәре күләмнәре исәпкә алына. 2022 – 2024 елларга Татарстан Республикасы бюджеты керемнәре төрләре буенча тасвирлама аңлатма язуының 4 – 8 битләрендә бирелде. 
Закон проектының 4 статьясында Татарстан Республикасы Бюджет кодексының 601 статьясы нигезендә Россия Федерациясе Бюджет законнары актларында билгеләнмәгән керемнәрне бүлү нормативлары раслана.
Закон проектының 5 статьясында 2022 елга, 2023 һәм 2024 еллар план чорына Россия Федерациясе территориясендә җитештерелә торган автомобиль бензинына, турыдан-туры куыла торган бензинга, дизель ягулыгына, дизельле һәм (яисә) карбюраторлы (инжекторлы) двигательләр өчен мотор майларына акцизлардан җирле бюджетларга күчерелә торган түләүләрнең дифференциацияләнгән нормативлары күләмнәре билгеләнә.
6 статьяда акцияләре Татарстан Республикасы милкендә булган акционерлык җәмгыятьләренең идарә органнарындагы дәүләт вәкилләренә дивидендлар күләме һәм күрсәтелгән җәмгыятьләрнең чиста табышыннан файдалану мәсьәләләре буенча тавыш бирүгә кагылышлы йөкләмә бирү күздә тотыла.
Моннан тыш, статьяда 2022 елда дәүләт унитар предприятиеләре табышының Татарстан Республикасы бюджетына күчерелә торган өлешенең күләме билгеләнә.
7 статья бюджет законнарының база таләпләре нигезендә бюджет ассигнованиеләрен Татарстан Республикасы бюджеты чыгымнарының ведомстволар буенча структурасын, шулай ук бюджет чыгымнары классификациясенең бүлекләре һәм бүлекчәләре, максатчан статьялары (Татарстан Республикасы дәүләт программалары һәм эшчәнлекнең программага карамаган юнәлешләре) һәм чыгымнар төрләре төркемнәре буенча, шулай ук чыгымнар төрләре максатчан статьялары (Татарстан Республикасы дәүләт программалары һәм эшчәнлекнең программага карамаган юнәлешләре), бюджетлар чыгымнары классификациясе бүлекләре, бүлекчәләре буенча бүлүне билгели торган кушымталарны раслау турындагы нигезләмәләрне үз эченә ала. 2022 – 2024 елларга Татарстан Республикасы бюджетының чыгымнар өлешен тасвирлау аңлатма язуының 8 – 23 битләрендә бирелде. 
Татарстан Республикасы Бюджет кодексының 601 статьясы нигезендә әлеге статьяда 2022 елга һәм 2023 һәм 2024 еллар план чорына гавами норматив йөкләмәләрне үтәүгә бюджет ассигнованиеләренең гомуми күләме раслана.
8 статья белән Татарстан Республикасы Министрлар Кабинетына бюджет турында законда каралган юридик затларга, шәхси эшмәкәрләргә, физик затларга – товар (эшләр, хезмәт күрсәтүләр) җитештерүчеләргә субсидияләр бирү тәртибен билгеләү йөкләнә.
9 статья белән Татарстан Республикасы бюджетына җирле бюджетлар тарафыннан бюджетара субсидияләрне түләү тәртибе җайга салына.
10 статья белән муниципаль районнарның (шәһәр округларының) бюджет тәэмин ителешен тигезләүгә дотацияләр күләме, муниципаль районнарның (шәһәр округларының) бюджет тәэмин ителешен тигезләүгә дотацияләр бүленеше һәм 2022 елга, 2023 һәм 2024 еллар план чорына физик затлар керемнәренә салымнан түләүләрнең өстәмә нормативлары булган кушымта, шулай ук муниципаль районнарның (шәһәр округларының) хисаплы бюджет тәэмин ителешен тигезләү критерие һәм күрсәтелгән муниципаль берәмлекләрнең җирле үзидарә органнары тарафыннан җирле әһәмияттәге мәсьәләләрне хәл итү буенча вәкаләтләрне гамәлгә ашыру өчен шәһәр җирлекләренең, авыл җирлекләренең финанс мөмкинлекләрен тигезләү критерийлары күрсәткечләре билгеләнә.
11 статьяда Татарстан Республикасы Бюджет кодексы таләпләре нигезендә 2022 елга, 2023 һәм 2024 еллар план чорына муниципаль берәмлекләр арасында бюджетара трансфертларны бүлү һәм җирле әһәмияттәге мәсьәләләрне хәл итү буенча җирле үзидарә органнары вәкаләтләрен финанслашу максатларында Татарстан Республикасы бюджетыннан муниципаль берәмлекләр бюджетларына бирелә торган субсидияләр исемлеге булган кушымталар раслана.
12 статья белән эшләмәүче халыкны мәҗбүри медицина иминләштерүенә Татарстан Республикасы бюджетыннан Федераль мәҗбүри медицина иминияте фонды бюджетына түләнергә тиешле иминият кертемнәре һәм Татарстан Республикасы бюджетыннан 2022 елга, 2023 һәм 2024 еллар план чорына Татарстан Республикасы Территориаль мәҗбүри медицина иминияте фонды бюджетына бюджетара трансфертлар күләме раслана.
13 статьяда 2022 елга, 2023 һәм 2024 еллар план чорына Татарстан Республикасы Юл фондының бюджет ассигнованиеләрен куллану күләме һәм юнәлеше раслана.
14 статьяда 2022 – 2024 елларда инвестиция салым кредитлары бирүгә җибәрелә торган акчаларның иң чик күләме билгеләнә.
15, 18, 20 статьялар редакцияләре закон текстына ел саен кертелә торган нигезләмәләрне, шул исәптән Татарстан Республикасы дәүләт хакимияте органнары тарафыннан дәүләт граждан хезмәткәрләре һәм дәүләт учреждениеләре хезмәткәрләре санын арттыру турында карарлар кабул итмәү, Татарстан Республикасы бюджетын үтәү, җәмәгать килешүләрен төзү шартлары турындагы нигезләмәләрне үз эченә ала.
16 статьяда  Татарстан Республикасы Министрлар Кабинеты норматив хокукый акты нигезендә  Татарстан Республикасы бюджетыннан җирле бюджетларга аларны финанслашу (финанс белән тәэмин итү) максатларында Россия Федерациясе Бюджет кодексы белән билгеләнгән очракларда максатчан билгеләнешкә ия субсидияләр, субвенцияләр һәм башка бюджетара трансфертлар бирелә торган җирле бюджетлар акчаларын алучыларның чыгымнары буенча акчалата йөкләмәләрне түләү өчен кирәкле сумма чикләрендә бирелә торган мондый бюджетара трансфертлар күчереләләр дип билгеләнә. 
17 статьяда 2022 – 2024 елларда федераль бюджеттан бюджетара трансфертларны, дәүләт корпорациясеннән – Торак-коммуналь хуҗалыкны реформалауга ярдәм фондыннан кире кайтарылмый торган керемнәрне исәпкә ала торган кушымта раслана.
19 статьяда файдаланылмаган бюджет ассигнованиеләренең калган өлешен, шул исәптән җирле бюджетларга бюджетара трансфертлар һәм 2022 елның 1 гыйнварына Татарстан Республикасы исеменнән төзелгән юридик затларга товарлар белән тәэмин итүгә, эшләр башкаруга, хезмәтләр күрсәтүгә, җирле бюджет акчаларын алучыларның акчалата йөкләмәләрен түләүгә һәм юридик затларның – шул дәүләт контрактлары шартлары нигезендә тиешле субсидияләр алучыларның акчалата йөкләмәләрен, 2021 елда акчалата түләү йөкләмәләрен түләүгә җибәрү мөмкинлеге каралган.
21 статьяда текст нигезләмәсе рәвешендә 2022 елның 1 гыйнварыннан 31 декабренә кадәрге вакыт аралыгында туктатып тору өчен тәкъдим ителә торган закон актлары исемлеге бирелә. 
22 статья законның 2022 елның 1 гыйнварыннан үз көченә керүен күздә тота.

Татарстан Республикасы бюджеты керемнәре

Татарстан Республикасы бюджеты керемнәре республиканың социаль – икътисадый үсешенең макроикътисадый күрсәткечләреннән, салым сәясәтенең төп юнәлешләреннән, салым салына торган база буенча Россия Федерациясе Федераль салым хезмәте идарәсенең хисап белешмәләреннән һәм 2021 ел ахырына кадәр Татарстан Республикасы бюджетына керемнәр керүне бәяләүдән чыгып төзелде.
Бюджет төзегәндә Россия Федерациясе Бюджет кодексына, Россия Федерациясе Салым кодексына, салымнар һәм җыемнар буенча башка закон актларына кергән үзгәрешләр һәм өстәмәләр исәпкә алынды.
Берничә ел дәвамында табышка салымнар, физик затлар кеременә салымнар, акцизлар һәм оешмалар мөлкәтенә салым бюджетның иң күләмле керем чыганаклары булып торып, салым һәм салым булмаган керемнәрнең гомуми суммасының 80 процентын тәшкил итә.
Оешмалар табышына салым Татарстан Республикасы бюджетының эре керем чыганагы булып кала. Исәпләүнең нигезенә «Табыш» күрсәткеченең алдан фаразланган күләме, Татарстан Республикасы Икътисад министрлыгы мәгълүматлары буенча, Федераль салым хезмәтенең Татарстан Республикасы буенча идарәсенең алдагы чорларда салым салына торган база турында хисап мәгълүматлары, шулай ук 2021 елның узган чорында салымның фактта керүе кабул ителде. Шулай ук республиканың 2020 ел ахырына кадәр һәм 2022 – 2024 елларда табышка салымның гомуми суммасыннан 60 процентка якынын түләүне тәэмин итүче эре һәм урта оешмалары буенча фараз белешмәләр файдаланылды.
2022– 2024 елларга республика бюджетына күчерелә торган оешмалар табышына салым ставкасы 17 процент күләмендә билгеләнгән.
2022 елда табышка салым 90 238,8 млн.сум, 2023 елда – 91 592,4 млн. сум, 2024 елда – 92 508,3 млн. сум күләмендә булыр дип фаразлана.
2022 елда Татарстан Республикасының бюджетына физик затлар кеременә салым 93 448,2 млн.сум күләмендә фаразлана, 2023 елда – 100 232,4 млн. сум, 2024 елда – 107 435,6 млн. сум, шуларның Татарстан Республикасы  бюджетына тиешенчә – 65 522,3  млн. сум,  70 271,2 млн. сум һәм 75 313,5 млн. сум. Салым буенча исәп–хисап Татарстан Республикасы Икътисад министрлыгы фаразлый торган хезмәткә түләү фондына көтелгән салым суммасыннан һәм аның үсеш темпларыннан чыгып башкарылды.
2022 елга Татарстан Республикасы бюджетына акцизларның гомуми суммасы 37 925,0 млн. сум тәшкил итә, шул исәптән алкогольле продукциягә һәм спиртка акцизлар – 10 909,7 млн.сум һәм сыра акцизлары – 12 881,3 млн. сум.
2022 елга Татарстан Республикасы бюджетына нефть продуктларына акцизлар 14 134,0 млн. сум күләмендә бәяләнә.
2023 елга акцизлар керү суммасы 37 925,0 млн. сум күләмендә бәяләнә, шул исәптән алкогольле продукциягә һәм спиртка акцизлар – 8 828,9 млн.сум, сыра акцизлары – 13 444,9 млн. сум, нефть продуктларына акцизлар – 14 760,7 млн. рублей.
2024 елга акцизлар керү суммасы 38 045,2 млн. сум күләмендә бәяләнә, шул исәптән алкогольле продукциягә һәм спиртка акцизлар – 9 197,0 млн.сум, сыра акцизлары – 13 936,2 млн. сум, нефть продуктларына акцизлар – 14 912 млн. сум.
Акцизлар буенча фараз Татарстан Республикасы сыра җитештерүчеләренең акциз продукциясен сату күләмнәренең фаразланган күләменнән, тулаем Россия Федерациясе буенча, акцизларның гамәлдәге ставкаларын, Татарстан Республикасы өчен бюджетлар дәрәҗәләре һәм акцизларны бүлү нормативлары арасында бүленешне исәпкә алып, алкогольле продукция, нефть продуктлары буенча акциз продукциясен сату күләмнәрен бәяләүдән чыгып формалаштырылды.
2023 елда акцизлар керүнең фаразлана торган кимүе, 2022 ел белән чагыштырганда, югалтулар компенсацияләре исәбенә керә торган каты алкогольгә акцизлар кимүе белән бәйле.
Җыелма керемгә салымнар фаразы республика бюджетына 2022 елга 11 918,9 млн. сум, 2023 елда – 12 395,6 млн.сум, 2024 елда – 12 891,5 млн. сум күләмендә исәпләнде.
Җыелма керемгә салымнарны исәпләү Россия Федерациясе Салым кодексының икенче өлешендәге «Салым салуның гадиләштерелгән системасы» 26.2 бүлеге һәм «Һөнәри керемгә салым» махсус салым режимын билгеләү буенча эксперимент үткәрү турында» 2018 елның 27 ноябрендәге 422–ФЗ номерлы Федераль закон белән билгеләнгән салым законнары нормалары нигезендә башкарылды.
Салым салуның гадиләштерелгән системасын куллануга бәйле рәвештә алына торган салым керемнәре 2022 елда 11 408,0 млн. сум, 2023 елда – 11 864,3 млн. сум, 2024 елда – 12 338,9 млн. сум күләмендә бәяләнә.
Һөнәри керемгә салым 2022 елда 510,9 млн. сум, 2023 елда – 531,3 млн. сум, 2024 елда – 552,6 млн. сум күләмендә бәяләнә. 
Салымнар буенча кертемнәрнең артуы салым базасының 2022 – 2024 елларда инфляция дәрәҗәсенә (104,0%) фаразлана торган артуына бәйле.  
Оешмалар мөлкәтенә салым буенча фараз, төп капиталга инвестицияләр үсеше темпын исәпкә алып, салым хисабы мәгълүматлары нигезендә төзелде.
2022 елда салым суммасы 28 269,0 млн. сум күләмендә булыр дип фаразлана. 2023 елга салым күләме 29 654,2 млн. сум, 2024 елга – 31 166,5 млн. сум күләмендә бәяләнә.
2022 елга транспорт салымы керү фаразы 6 068,8 млн. сум , 2023 елга – 6 190,2 млн. сум, 2024 елга – 6 314,0 млн. сум күләмендә бәяләнә. Керемнәрне бәяләгәндә салым хисабы мәгълүматлары, берничә ел эчендә салым керемнәре динамикасы исәпкә алынды. Татарстан Республикасы Бюджет кодексы нигезендә транспорт салымы юл фондына фаразланган күләмнәрдә җибәреләчәк. 
2022 – 2024 елларга Татарстан Республикасы бюджетына дәүләт пошлинасы ел саен 758,0 млн. сум булыр дип фаразлана. Юридик яктан әһәмиятле гамәлләр кылган өчен дәүләт пошлинасы керүләренең фаразы Россия Федерациясе Салым кодексының «Дәүләт пошлинасы» 253 бүлеге нормалары һәм Россия Федерациясе Бюджет кодексы нормалары нигезендә төзелде.   
2022 елга Татарстан Республикасы берләштерелгән бюджетына уен бизнесына салым буенча кертемнәр фаразы 13,7 млн. сум күләмендә фаразлана, шулардан Татарстан Республикасы бюджетына – 6,8 млн. сум. 2023 елга Татарстан Республикасының берләштерелгән бюджетына уен бизнесына салым суммасы 13,2 млн. сум, шулардан Татарстан Республикасы бюджетына – 6,6 млн. сум, 2024 елга – 12,8 млн. сум, шулардан Татарстан Республикасы бюджетына – 6,4 млн. сум исәпләнде. Салымны исәпләгәндә салым органнарының уен бизнесына салым буенча салым салу объектлары саны турындагы хисабы файдаланылды. Шулай ук салым салу объектлары саны кимү тенденциясе дә исәпкә алынды.
2022 – 2024 елларга Татарстан Республикасы бюджетына табигый ресурслардан файдаланган өчен салымнар һәм җыемнар кертү ел саен 8,8 млн. сум күләмендә фаразлана, шул исәптән башка файдалы казылмалар чыгаруга салым – 7,0 млн. сум, хайваннар дөньясы объектларыннан файдаланган һәм су биологик ресурслары объектларыннан файдаланган өчен җыемнар – 1,8 млн. сум.
Татарстан Республикасы бюджетының салым булмаган керемнәре фаразы 2022 елга 5 126,0 млн. сум тәшкил итә, шул исәптән:
- дәүләт милкендә булган мөлкәттән файдалану һәм аны сатудан кергән керемнәр (дәүләт милкендә булган акцияләр пакетларына дивидендлар, бюджет чараларын урнаштырудан керемнәр, җир кишәрлекләрен һәм дәүләт мөлкәтен арендалаудан кергән керемнәр, дәүләт унитар предприятиеләре табышының бер өлешен күчерү, милекне ышанычлы идарәгә тапшырудан, дәүләт мөлкәтен сатудан алынган акчалар), – 800,1 млн. сум;
- 4 325,9 млн. сум күләмендә башка салым булмаган керемнәр (табигый ресурслардан файдаланганда түләүләр, түләүле хезмәт күрсәтүләрдән керемнәр һәм дәүләт чыгымнарын компенсацияләү, административ түләүләр, штраф санкцияләре һәм зыянны каплау, шулай ук башка салым булмаган керемнәр).
2023 елга салым булмаган керемнәр суммасы 5 142,1 млн. сум, 2024 елга – 5 156,9 млн. сум күләмендә фаразлана.

Татарстан Республикасы Бюджет кодексының 4410 статьясы нигезендә Татарстан Республикасы бюджетына җирле бюджетлардан күчерелергә тиешле бюджетара субсидияләр 2022 елга 106,1 млн. сум, 2023 елга – 184,8 млн. сум, 2024 елга – 186,5 млн. сум күләмендә планлаштырыла.

Федераль бюджеттан Татарстан Республикасы бюджетының керем өлешендә кире кайтарылмый торган кертемнәр 2022 елга 48 593,7 млн. сум, 2023 елга – 42 553,8 млн. сум, 2024 елга – 37 842,8 млн. сум исәпкә алынды, шулардан:
- 2022 елга субсидияләр – 23 287,6 млн. сум, 2023 елга – 21 264,7 млн. сум, 2024 елга – 23 303,9 млн. сум күләмендә;
- 2022 елга Россия Федерациясенең тапшырылган вәкаләтләрен гамәлгә ашыруга субвенцияләр 11 259,7 млн. сум, 2023 елга – 11 647,8 млн. сум, 2024 елга – 11 957,1 млн. сум күләмендә;
- башка бюджетара трансфертлар 2022 елга – 14 046,4 млн. сум, 2023 елга – 9 641,3 млн. сум, 2024 елга – 2 581,8 млн. сум.
Дәүләт корпорациясеннән - Торак-коммуналь хуҗалыкны реформалауга ярдәм фондыннан керүче кире кайтарылмый торган кертемнәр 2022 елга – 260,4 млн. сум, 2023 елга – 51,0 млн. сум акча исәпкә алынды.

2022 елга Татарстан Республикасы бюджетының керем өлешенең гомуми суммасы 294 802,6 млн. сум, 2023 елга – 295 843,2  млн. сум, 2024 елга – 300 198,4 млн. сум күләмендә фаразлана.

Татарстан Республикасы бюджеты чыгымнары

Татарстан Республикасы бюджеты чыгымнары гамәлдәге чыгым йөкләмәләреннән, индекс-дефляторлардан, бюджет сәясәтенең төп юнәлешләреннән чыгып формалаштырылды. Әлеге параметрлар нигезендә 2022 елга Татарстан Республикасы бюджетының чыгым өлеше 305 741,6 млн. сум һәм 2023 һәм 2024 еллар план чорына тиешенчә 308 536,4  млн. сум һәм 314 157,5 млн. сум күләмендә формалаштырылды. 
2022 – 2024 елларга Татарстан Республикасы бюджеты чыгымнары Татарстан Республикасының расланган дәүләт программалары нигезендә чыгымнарның максатчан статьялары кодларын кулланып төзелде.

«Гомумдәүләт мәсьәләләре» бүлеге буенча 2022 елга чыгымнарның фаразланган күләме 26 916,5 млн. сум,  2023 елга – 28 971,9 млн. сум, 2024 елга – 27 568,4 млн. сум тәшкил итте. 
Федераль бюджет акчаларын, шулай ук Татарстан Республикасы дәүләт (муниципаль) милкендәге социаль һәм инженерлык инфраструктурасына бюджет инвестицияләре һәм капиталь ремонт чыгымнарын исәпкә алмыйча, 2022 елга чыгымнарның фаразланган күләме 24 605,7 млн. сум, 2023 елга – 
25 065,3 млн. сум, 2024 елга – 25 895,1 млн. сум тәшкил итә.
«Гомумдәүләт мәсьәләләре» бүлегендә түбәндәге төп юнәлешләр буенча чыгымнар исәпкә алынды.
Дәүләт хакимияте органнарын тотуга 2022 елда 2 766,2 млн. сум, 2023 елда – 2 772,6 млн. сум, 2024 елда – 2 779,2 млн. сум акча карала. 
Татарстан Республикасы Министрлар Кабинетының резерв фонды күләме 2022 елга 6 287,8 млн. сум, 2023 елга – 6 539,3 млн. сум, 2024 елга – 
6 800,9 млн. сум күләмендә планлаштырыла.
Әлеге бүлектә оешмалар мөлкәтенә салым һәм җир салымы түләүгә 2022 елга 1 783,4 млн. сум, 2023 елга – 1 796,9 млн. сум, 2024 елга – 1 796,9 млн. сум, 2022 – 2024 елларга каты коммуналь калдыкларны чыгару буенча йөкләмәләр үтәүгә ел саен 98,2 млн. сум күләмендә,  бюджет өлкәсе  учреждениеләре хезмәткәрләренә хезмәт хакын арттыруга юнәлдерелгән чараларны тормышка ашыруга 2022 елга – 5 991,0 млн. сум, 2023 елга – 6 263,8 млн. сум, 2024 елга – 6 562,2 млн. сум,  аерым категориядәге гражданнарга социаль ярдәм итү буенча 2022 елга – 1 040,0 млн. сум күләмендә, 2023 елга – 1 081,6 млн. сум, 2024 елга 1 124,9 млн. сум,  гражданнарның үзсалымнарын җәлеп итеп, җирле әһәмияттәге мәсьәләләрне хәл итү чараларын  гамәлгә ашыруга 2022 – 2024 елларга ел саен 1 000,0 млн. сум күләмендә бюджет ассигнованиеләре бүлү күздә тотыла.
Фәнгә чыгымнар 2022 елга 650,8 млн. сум күләмендә, 2023 елга – 701,1 млн. сум, 2024 елга – 751,2 млн. сум планлаштырыла. 
«Гомумдәүләт мәсьәләләре» бүлегендә җирле бюджетларга Татарстан Республикасының дәүләт вәкаләтләрен гамәлгә ашыруга 8 субвенция исәпкә алына.
Әлеге бүлектә федераль бюджеттан  бюджетара трансфертлар 2022 елга 365,3 млн. сум, 2023 елга – 368,0 млн. сум, 2024 елга – 376,2 млн. сум исәпкә алынды, шул исәптән:
- гражданлык хәле актларын дәүләт теркәвенә алу; 
- Россия Федерациясендә гомуми юрисдикциядәге федераль судларның присяжный утырышчыларына кандидатлар исемлекләрен төзү (үзгәртү) вәкаләтләрен гамәлгә ашыру; 
-    «Сакчыл җитештерү» юнәлеше буенча  илкүләм проектта катнашучы предприятиеләрдә хезмәт җитештерүчәнлеген арттыру проектларын гамәлгә ашыруга дәүләт ярдәме;
- Дәүләт Думасы депутатлары һәм аларның ярдәмчеләре, Россия Федерациясе сенаторлары һәм аларның ярдәмчеләре эшчәнлеген тәэмин итү.

Шулай ук «Гомумдәүләт мәсьәләләре» бүлегендә Татарстан Республикасы дәүләт программаларының аерым чараларын гамәлгә ашыруга чыгымнар планлаштырыла:
- «2014 – 2025 елларга Татарстан Республикасы мәгарифен һәм фәнен үстерү»;
- 2014 – 2025 елларга «Татарстан Республикасы гражданнарына социаль ярдәм күрсәтү»;
- «2014 – 2025 елларга Татарстан Республикасында җәмәгать тәртибен тәэмин итү һәм җинаятьчелеккә каршы тору»;
- «Татарстан Республикасының әйләнә-тирә мохитне саклау, табигый ресурсларын яңадан торгызу һәм куллану»;
- «2014 – 2024 елларга Татарстан Республикасының икътисадый үсеше һәм инновацион икътисады»;
- «2014 – 2024 елларга Татарстан Республикасы Дәүләт милке белән идарә итү»;
- «2014 – 2025 елларга Татарстан Республикасында дәүләт милли сәясәтен гамәлгә ашыру»;
- «Татар халкының милли тәңгәллеген саклап калу (2020 – 2024 еллар)»;
- 2014 – 2022 елларга, 2023 – 2030 елларга «Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү»;
- «2014 – 2024 елларга Татарстан Республикасында юстицияне үстерү»;
- «2015 – 2024 елларга Татарстан Республикасының коррупциягә каршы сәясәтен гамәлгә ашыру»;
- «2016 – 2024 елларга Татарстан Республикасында архив эшен үстерү»;
- «2019 – 2025 елларга Татарстан Республикасында яшьләр сәясәтен үстерү»;
- «Цифрлы Татарстан».

«Милли оборона» бүлеге буенча чыгымнар 2022 елга 139,8 млн. сум, 2023 елга – 143,5 млн. сум, 2024 елга – 147,5 млн. сум күләмендә планлаштырыла.
Күрсәтелгән чыгымнар составында территорияләрендә хәрби комиссариатларның структур бүлекчәләре булмаган җирлекләрнең җирле үзидарә органнары тарафыннан беренчел хәрби исәпкә алуны гамәлгә ашыруга Россия Федерациясе вәкаләтләрен гамәлгә ашыру өчен «Хәрби бурыч һәм хәрби хезмәт турында» 1998 елның 28 мартындагы 53-ФЗ номерлы Федераль закон, «Хәрби бурыч һәм хәрби хезмәт турында» Россия Федерациясе Хөкүмәтенең 2006 елның 27 ноябрендәге 719 номерлы карары нигезендә федераль бюджеттан бирелә торган субвенцияләр 2022 елга – 105,4 млн. сум, 2023 елга – 109,0 млн. сум, 2024 елга – 112,9 млн. сум итеп карала.
Мобилизация әзерлеген тәэмин итү чараларын гамәлгә ашыру максатларында 2022 елга бюджет ассигнованиеләре 34,4 млн. сум, 2023 елга – 34,5 млн. сум, 2024 елга – 34,6 млн. сум каралган.

«Милли иминлек һәм хокук саклау эшчәнлеге» бүлеге буенча 2022 елга бюджет ассигнованиеләре 1 349,8 млн. сум күләмендә, 2023 елга – 1 350,7 млн. сум, 2024 елга – 1 351,7 млн. сум күләмендә планлаштырылган.
«Милли иминлек һәм хокук саклау эшчәнлеге» бүлегендә ике дәүләт программасының төп юнәлешләре буенча чыгымнар исәпкә алынган:
- «2014 – 2024 елларга Татарстан Республикасында халыкны һәм территорияләрне гадәттән тыш хәлләрдән саклау, янгын куркынычсызлыгын һәм су объектларында кешеләрнең иминлеген тәэмин итү»;
- «2014 – 2025 елларга Татарстан Республикасында җәмәгать тәртибен тәэмин итү һәм җинаятьчелеккә каршы тору».

«Милли икътисад» бүлеге буенча 2022 елга чыгымнар күләме 
67 807,7  млн. сум , 2023 елга – 63 355,9 млн. сум, 2024 елга – 56 771,1 млн. сум күләмендә фаразлана. 
2023 – 2024 елларда чыгымнарның кимүе федераль бюджеттан бюджетара трансфертлар күләме кимүгә, Татарстан Республикасы дәүләт (муниципаль) милкендәге социаль һәм инженерлык инфраструктурасына бюджет инвестицияләренә һәм капиталь ремонтка чыгымнарның кимүенә бәйле.
 «Милли икътисад» бүлегендә түбәндәге төп юнәлешләр буенча чыгымнар исәпкә алынды.
«Гомумикътисадый мәсьәләләр» бүлекчәсе буенча чыгымнар күләме, Татарстан Республикасы дәүләт программаларын гамәлгә ашыру чыгымнарын да кертеп, 2022 елга 851,3 млн. сум, 2023 елга – 855,7 млн. сум, 2024 елга – 856,4 млн. сум тәшкил итте: 
- «2014 – 2025 елларга Татарстан Республикасы халкын эш белән тәэмин итүгә ярдәм итү»;
- «2014 – 2025 елларга Татарстан Республикасында җәмәгать тәртибен тәэмин итү һәм җинаятьчелеккә каршы тору»;
- «2014 – 2025 елларга Татарстан Республикасында дәүләт милли сәясәтен гамәлгә ашыру»;
- «2019 – 2025 елларга чит илләрдә яшәүче ватандашларны Татарстан Республикасына ирекле күчерүгә ярдәм күрсәтү». 
Әлеге бүлекчәдә федераль бюджеттан бюджетара трансфертлар 2022 елга 2,3 млн. сум, 2023 елга – 5,9 млн. сум, 2024 елга – 5,9 млн. сум исәпкә алынды, шул исәптән:
- эш белән тәэмин итү хезмәтенең нәтиҗәлелеген күтәрү;
- Россия Федерациясенә чит илләрдә яшәүче ватандашларыбызны ирекле күчерүгә ярдәм күрсәтү.

«Минераль-чимал базасын торгызу» бүлекчәсе буенча  «Татарстан Республикасы әйләнә-тирә мохитен саклау, табигать ресурсларын торгызу һәм алардан файдалану» дәүләт программасы кысаларында җир асты байлыкларын геологик өйрәнү һәм минераль-чимал базасын торгызу чараларына чыгымнар исәпкә алынды, 2022 елга –77,9 млн. сум, 2023 елга – 78,0 млн. сум, 2024 елга – 78,1 млн. сум.

«Авыл хуҗалыгы һәм балыкчылык» бүлекчәсе буенча 2022 елга чыгымнар 14 194,4 млн. сум, 2023 елга – 12 189,0 млн. сум, 2024 елга – 12 135,6 млн. сум, шул исәптән «2013 – 2025 елларга Татарстан Республикасында авыл хуҗалыгын үстерү һәм авыл хуҗалыгы продукциясе, чимал һәм азык-төлек базарларын җайга салу» дәүләт программасын гамәлгә ашыруга чыгымнарны да кертеп каралды, шул исәптән федераль бюджеттан  бюджетара трансфертлар исәбеннән чыгымнар 2022 елга 3 600,1  млн. сум, 2023 елга – 3 582,4 млн. сум, 2024 елга – 3 527,2  млн. сум.
2023 – 2024 елларга чыгымнар күләме кимү 2022 елда югарыда күрсәтелгән дәүләт программасын гамәлгә ашыруга 1 988,3 млн. сумга өстәмә чыгымнарны кертү белән аңлатыла.

«Су хуҗалыгы» бүлекчәсе буенча федераль бюджеттан керә торган акчалар исәпкә алынган, 2022 елга – 125,8 млн. сум, 2023 елга – 109,8 млн. сум, 2024 елга – 20,5 млн. сум, шул исәптән:
- су мөнәсәбәтләре өлкәсендә аерым вәкаләтләрне гамәлгә ашыруга 2022 елга 19,2 млн. сум, 2023 елга – 20,6 млн. сум, 2024 елга – 20,5 млн. сум күләмендә;
- су мөнәсәбәтләре өлкәсендә тапшырылган вәкаләтләр кысаларында гидрографик челтәрнең экологик торышын яхшыртуга 2022 елга 106,6 млн. сум, 2023 елга – 89,2 млн. сум.

«Урман хуҗалыгы» бүлекчәсе буенча бюджет ассигнованиеләре 2022 елга 672,9 млн. сум, 2023 елга – 599,9 млн. сум, 2024 елга – 600,5 млн. сум «Татарстан Республикасы урман хуҗалыгын үстерү» дәүләт программасын гамәлгә ашыруга карала. 
Татарстан Республикасы бюджеты акчалары исәбеннән чыгымнар 2022 елда 585,2 млн. сум, 2023 елга – 515,3 млн. сум, 2024 елга – 515,9 млн. сум күләмендә түбәндәге төп юнәлешләр буенча планлаштырыла:
- Татарстан Республикасы Урман хуҗалыгы министрлыгы буйсынуындагы учреждениеләр биналарын капиталь ремонтлауга 2022 елда 70,5 млн. сум күләмендә;
-  урман янгыннарын сүндерү буенча махсуслаштырылган учреждениеләрнең эшчәнлеген 2022 елга 78,8 млн. сум, 2023 елга – 78,9  млн. сум, 2024 елга – 78,9 млн. сум күләмендә тәэмин итү;
- ел саен 79,1 млн. сум күләмендә янгынга каршы чаралар;
- ел саен 100,0 млн. сум күләмендә махсуслаштырылган техника һәм җайланмалар сатып алуга;
- урман мөнәсәбәтләре өлкәсендә ел саен 184,1 млн. сум күләмендә идарә итү;
-  урман торгызу һәм урман үрчетү өчен стандарт утырту материалын 2022 елга 66,7 млн. сум, 2023 елга – 67,2 млн. сум, 2024 елга – 67,8 млн. сум күләмендә үстерү;
- урман тармагында яшь белгечләргә финанс ярдәме ел саен 6,0 млн. сум тәшкил итә.
2023 һәм 2024 елларның план чорындагы чыгымнар күләме кимү Татарстан Республикасы Урман хуҗалыгы министрлыгы карамагындагы учреждениеләр биналарын капиталь ремонтлауга акчалар Татарстан Республикасы бюджеты акчалары исәбеннән каралмауга бәйле.
Әлеге бүлекчәдә федераль бюджеттан субвенцияләр хисабына чыгымнар 2022 елга 87,7 млн. сум, 2023 елга – 84,6 млн. сум,  2024 елга – 84,6 млн. сум исәпкә алынган.

«Транспорт» бүлекчәсе буенча чыгымнар 2022 елга – 2 068,4 млн.сум, 2023 елга – 2 068,6 млн. сум, 2024 елга – 2 068,7 млн. сум, алар нигездә «2014 – 2024 елларга Татарстан Республикасы транспорт системасын үстерү» Татарстан Республикасы дәүләт программасын гамәлгә ашыруга планлаштырыла. 
Әлеге бүлек буенча урамнан йөрми торган транспортны техник эксплуатацияләү кагыйдәләренең һәм урамнан йөрми торган транспорттан файдалану кагыйдәләренең үтәлешенә федераль дәүләт контроле буенча тапшырылган Россия Федерациясе вәкаләтләрен гамәлгә ашыруга чыгымнар  2022 – 2024 елларга федераль бюджет акчалары исәбеннән ел саен 0,6 млн. сум күләмендә исәпкә алынды.

«Юл хуҗалыгы (юл фондлары)» бүлекчәсе буенча 2022 елга чыгымнар күләме 32 728,1 млн. сум, 2023 елга – 33 046,5 млн. сум, 2024 елга – 33 321,7 млн. сум күләмендә исәпкә алынган, алар нигездә «2014 – 2024 елларга Татарстан Республикасы транспорт системасын үстерү» дәүләт программасының «2014 – 2024 елларга автомобиль юллары челтәрен камилләштерү, үстерү һәм саклау» ярдәмче программасын гамәлгә ашыруга юнәлтелә.
2022 – 2024 елларга дәүләт-хосусый партнерлык механизмын кулланып гамәлгә ашырыла торган проектлар буенча юл эшчәнлеген финанс белән тәэмин итүгә федераль бюджеттан субсидияләр ел саен 5 000,0 млн. сум тәшкил итә.
Моннан тыш, әлеге бүлекчә буенча Россия Федерациясе субъектларында туристлык кластерларын төзү буенча инвестиция проектлары составына керә торган  үзен аклау срогы озак булган инфраструктура объектларын төзүне (реконструкцияләүне) финанслашуга федераль бюджеттан субсидияләр 2022 елга 4,6 млн. сум күләмендә исәпкә алынды.

«Элемтә һәм информатика» бүлеге буенча чыгымнар 2022 елда – 1 722,5 млн. сум, 2023 елда – 2 439,2 млн. сум, 2024 елда – 1 579,2 млн. сум тәшкил итә Һәм ,нигездә, «Цифрлы Татарстан» дәүләт программасы кысаларында каралган.
[bookmark: _GoBack]Әлеге бүлекчәдә гомуми белем бирү программаларын гамәлгә ашыручы дәүләт (муниципаль) мәгариф оешмаларында дәүләт, муниципаль һәм башка мәгълүмат системаларына, шулай ук «Интернет» челтәренә керүне зарарсыз тәэмин итү өчен расланган стандарт нигезендә ИТ-инфраструктура булдыруга финанслашу чыгымнары  2022 елга 146,3 млн. сум, 2023 елга – 861,6 млн. сум күләмендә федераль бюджеттан бюджетара трансфертлар исәпкә алынды.
2024 елга чыгымнар күләме кимү федераль акчаларның булмавына бәйле.

«Милли икътисад өлкәсендә башка мәсьәләләр» бүлекчәсе буенча Татарстан Республикасы бюджеты проектында 2022 елга чыгымнар күләме 
15 366,4  млн.сум, 2023 елга – 11 969,2 млн. сум, 2024 елга – 6 110,4 млн. сум күләмендә планлаштырыла.
2023 – 2024 елларга   әлеге бүлекчә буенча чыгымнар күләмнәренең кимүе «Алабуга-2» һәм «Алабуга-2. Нефть химиясе» индустриаль парклары инфраструктурасы объектларын төзү, модернизацияләү һәм (яки) реконструкцияләү проектларын тәмамлау белән бәйле, аларны гамәлгә ашыруга 2022 елда 9 270,0 млн. сум, 2023 елда – 5 835,6 млн. сум планлаштырылды.
Әлеге бүлекчә буенча акчаларны, нигездә, Татарстан Республикасының 13 дәүләт программасы чараларын гамәлгә ашыруга юнәлдерү планлаштырыла. Аларның расшифровкасы закон проектына 7 нче кушымтада китерелгән.
Әлеге бүлекчә буенча федераль бюджеттан кергән акчалар исәпкә алынды, 2022 елга – 9 635,8 млн. сум, 2023 елга – 6 285,7 млн. сум, 2024 елга – 435,4  млн. сум, шул исәптән.:
 кече һәм урта эшкуарлыкны үстерүгә дәүләт ярдәме – 2022 елга 187,3  млн. сум, 2023 елга –  254,6 млн. сум, 2024 елга – 249,8 млн. сум;
- «Алабуга-2» һәм «Алабуга-2. Нефть химиясе» индустриаль парклары инфраструктурасы объектларын төзү, модернизацияләү һәм (яки) реконструкцияләү – 2022 елга  9 270,0 млн. сум, 2023 елга – 5 835,6 млн. сум; 
- 2022 – 2024 елларга табигый газ базарын мотор ягулыгы буларак үстерү проектларын гамәлгә ашыру ел саен 151,2 млн. сум күләмендә;
- табигый газны мотор ягулыгы буларак файдалану өчен автомобиль техникасын яңадан җиһазлау проектларын гамәлгә ашыру – 2022 елга 26,4 млн. сум, 2023 елга – 43,0 млн. сум, 2024 елга – 34,0 млн. сум;
-  комплекслы кадастр эшләрен үткәрү чараларын гамәлгә ашыру – 2022 елга 0,9 млн. сум, 2023 елга – 1,3 млн. сум, 2024 елга – 0,4 млн. сум.

«Торак-коммуналь хуҗалык»  бүлеге буенча чыгымнарның фараз күләме 2022 елга – 13 044,0 млн.сум, 2023 елга – 10 880,1 млн. сум, 2024 елга – 9 353,5  млн. сум тәшкил итте, алар нигездә «Татарстан Республикасы халкын сыйфатлы торак һәм торак – коммуналь хуҗалык хезмәтләре белән тәэмин итү» һәм «Татарстан Республикасы территориясендә заманча шәһәр мохитен булдыру», дәүләт программалары кысаларында карала.
2023 – 2024 елларда чыгымнар күләме кимү федераль бюджеттан  бюджетара трансфертларның тигез бүленмәве, Татарстан Республикасы дәүләт (муниципаль) милкендәге социаль һәм инженерлык инфраструктурасына бюджет инвестицияләренә һәм капиталь ремонтка чыгымнарның кимүе белән аңлатыла.

«Әйләнә-тирә мохитне саклау» бүлеге буенча бюджет ассигнованиеләре 2022 елга 5 680,6 млн. сум, 2023 елга – 2 861,4 млн. сум, 2024 елга – 4 168,5 млн. сум өч дәүләт программалары чараларын гамәлгә ашыруга каралган. Аларның расшифровкасы закон проектына 7 нче кушымтада китерелгән.
Бу бүлектә, нигездә, экология юнәлешендәге чараларга федераль бюджеттан керә торган акчалар 2022 елга 4 317,5 млн. сум, 2023 елга – 2 002,3 млн. сум, 2024 елга – 3 134,3  млн. сум күләмендә  исәпкә алынды.

«Мәгариф» бүлеге буенча 2022 елга чыгымнарның фаразланган күләме 68 658,6 млн. сум , 2023 елга – 70 620,2 млн. сум, 2024 елга – 74 216,4 млн. сум тәшкил итә.
Федераль бюджеттан  финанслашу каралган чыгымнарны исәпкә алмыйча,  шулай ук Татарстан Республикасы дәүләт (муниципаль) милкендәге социаль һәм инженерлык инфраструктурасына бюджет инвестицияләре һәм капиталь ремонт чыгымнарын исәпкә алмыйча, 2022 елга чыгымнарның фаразланган күләме 51 535,0 млн. сум тәшкил итә, 2023 елга – 53 891,8 млн. сум, 2024 елга – 59 612,6 млн. сум. 2023 һәм 2024 елларга Татарстан Республикасы бюджеты чыгымнары үсеше сценарий шартлары буенча агымдагы чыгымнарны индексацияләү, шулай ук Россия Федерациясе Президентының бюджет өлкәсе хезмәткәрләренең аерым категорияләренең хезмәт хакы дәрәҗәсен тәэмин итү өлешендә «май» Указларын үтәүгә акчаларны планлаштыру белән аңлатыла. Шуңа бәйле рәвештә Татарстан Республикасы белем бирү оешмалары тарафыннан дәүләт биремнәрен үтәүгә чыгымнар һәм мәгариф өлкәсендә дәүләт вәкаләтләрен үтәүгә субвенция күләме арткан.
Мәгариф оешмалары эшчәнлеген тәэмин итүгә һәм мәгариф өлкәсендәге чараларны гамәлгә ашыруга бәйле чыгымнар «2014 – 2025 елларга Татарстан Республикасы мәгарифен һәм фәнен үстерү» дәүләт программасы кысаларында гамәлгә ашырыла. 
Шулай ук, «Мәгариф» бүлегендә мәгариф өлкәсендә ярдәмче программаларны үз эченә алган 12 дәүләт программасы чараларын гамәлгә ашыруга акчалар каралган.
Әлеге бүлек буенча 2022 елга федераль бюджеттан 3 762,9 млн. сум, 2023 елга – 4 063,8 млн. сум, 2024 елга – 4 337,1 млн. сум күләмендә бюджетара трансфертлар исәпкә алынды, аларны түбәндәгеләргә җибәрү планлаштырыла:
- мәгариф оешмалары инфраструктурасын төзү һәм модернизацияләү, шул исәптән матди-техник базаны яңартуга;
- дәүләт һәм муниципаль гомуми белем бирү оешмаларының педагог хезмәткәрләренә сыйныф җитәкчелеге өчен айлык акчалата түләүгә;
- дәүләт һәм муниципаль мәгариф оешмаларында башлангыч гомуми белем бирүнең белем бирү программалары буенча укучыларның бушлай кайнар туклануын оештыруга.

«Мәдәният, кинематография» бүлеге буенча 2022 елга бюджет ассигнованиеләре 10 087,1 млн. сум, 2023 елга – 9 417,7 млн. сум, 2024 елга – 9 281,3  млн. сум күләмендә карала. Бу күләмгә федераль бюджеттан 2022 елга 1 274,1 млн. сум,  2023 елга 456,4 млн. сум, 2024 елга 271,9 млн. сум күләмендә бюджетара трансфертлар керә.
2023 – 2024 елларда чыгымнар күләме кимү федераль бюджеттан бюджетара трансфертларның тигез бүленмәве, Татарстан Республикасы дәүләт (муниципаль) милкендәге социаль һәм инженерлык инфраструктурасына бюджет инвестицияләренә һәм капиталь ремонт чыгымнарының кимүе белән аңлатыла.
Федераль бюджеттан  финанслашу каралган чыгымнарны исәпкә алмыйча,  шулай ук Татарстан Республикасы дәүләт (муниципаль) милкендәге социаль һәм инженерлык инфраструктурасына бюджет инвестицияләре һәм капиталь ремонт чыгымнарын исәпкә алмыйча 2022 елга чыгымнарның фаразланган күләме 5 412,8 млн. сум тәшкил итә, 2023 елга – 6 262,5 млн. сум, 2024 елга – 7 221,8 млн. сум тәшкил итә. 2023 һәм 2024 елларга Татарстан Республикасы бюджеты чыгымнары үсеше сценарий шартлары буенча агымдагы чыгымнарны индексацияләү, шулай ук Россия Федерациясе Президентының бюджет өлкәсе хезмәткәрләренең аерым категорияләренең хезмәт хакы дәрәҗәсен тәэмин итү өлешендә «май» Указларын үтәүгә акчаларны планлаштыру белән аңлатыла. Шуңа бәйле рәвештә Татарстан Республикасы мәдәният учреждениеләре тарафыннан дәүләт биремнәрен үтәүгә чыгымнар артты.
Мәдәният учреждениеләрен тоту, мәдәният һәм кинематография өлкәсендәге чараларны тормышка ашыру чыгымнары «2014 – 2025 елларга Татарстан Республикасы мәдәниятен үстерү» дәүләт программасы кысаларында планлаштырыла. Шулай ук «Мәдәният, кинематография» бүлегендә 2022 – 2024 елларда 6 дәүләт программасын гамәлгә ашыруга чыгымнар исәпкә алынды.

«Сәламәтлек саклау» бүлеге буенча бюджет ассигнованиеләре 2022 елга 30 977,7 млн. сум, 2023 елга – 33 072,2 млн. сум, 2024 елга – 34 400,5 млн. сум күләмендә каралган.
2023 һәм 2024 елларга Татарстан Республикасы бюджеты чыгымнары үсеше сценарий шартлары буенча агымдагы чыгымнарны индексацияләү, шулай ук Россия Федерациясе Президентының бюджет өлкәсе хезмәткәрләренең аерым категорияләренең хезмәт хакы дәрәҗәсен тәэмин итү өлешендә «май» Указларын үтәүгә акчаларны планлаштыру белән аңлатыла.
Татарстан Республикасы медицина оешмалары эшчәнлеген финанс белән тәэмин итү, сәламәтлек саклау өлкәсендә чараларны гамәлгә ашыру, сәламәтлек саклау объектларына бюджет инвестицияләре һәм капиталь ремонт, нигездә, «2025 елга кадәр Татарстан Республикасында сәламәтлек саклауны үстерү» дәүләт программасы кысаларында гамәлгә ашырыла.
Әлеге бүлек буенча федераль бюджеттан 2022 елга 5 621,8 млн. сум, 2023 елга – 5 161,1 млн. сум, 2024 елга – 5 440,5 млн. сум  күләмендә бюджетара трансфертлар исәпкә алынган.

«Социаль сәясәт» бүлеге буенча 2022 елга 55 264,7 млн. сум, 2023 елга – 57 058,8  млн. сум, 2024 елга – 59 525,4 млн. сум күләмендә бюджет ассигнованиеләре исәпкә алынган.
Әлеге бүлек буенча 2014 - 2025 елларга «Татарстан Республикасы гражданнарына социаль ярдәм» дәүләт программасын түбәндәге төп юнәлешләр буенча финанслау исәпкә алынды:
- халыкны социаль тәэмин итү (кануннарда каралган һәм инфляция чарасында индексацияләнгән барлык социаль түләүләр планлаштырылган);
- пенсия белән тәэмин итү;
- халыкка социаль хезмәт күрсәтү. Әлеге акчалар социаль хезмәт күрсәтү учреждениеләренең эшләвен тулысынча тәэмин итәчәк.

«Социаль сәясәт» бүлеге буенча 2022 елга федераль бюджеттан 12 573,0 млн. сум, 2023 елга – 13 012,8 млн. сум, 2024 елга – 13 599,6 млн. сум күләмендә гражданнарның аерым категорияләренә социаль ярдәм чараларын күрсәтү бюджетара трансфертлар исәпкә алынды.

«Физик культура һәм спорт» бүлеге буенча бюджет ассигнованиеләре 2022 елга 3 820,0 млн. сум, 2023 елга – 4 001,7 млн. сум, 2024 елга – 3 797,9  млн. сум каралган. 
2024 елда чыгым күләмнәренең кимүе капипаль характердагы чыгымнарның күләмнәренең кимүенә бәйле. 
Югарыда аталган акчалар хисабына учреждениеләрне карап тоту, физик культура һәм спорт өлкәсендә чараларны гамәлгә ашыру, физик культура һәм спорт объектларын капиталь ремонтлау гамәлгә ашырылачак.
Әлеге бүлек буенча федераль бюджеттан бюджетара трансфертлар 2022 елга 49,7 млн. сум, 2023 елга – 50,2 млн. сум, 2024 елга – 42,8 млн. сум исәпкә алынды.

«Массакүләм мәгълүмат чаралары» бүлеге буенча 2022 елга бюджет ассигнованиеләре 1 713,0 млн. сум күләмендә, 2023 елга – 1 606,8 млн. сум, 2024 елга – 1 611,8 млн.сум планлаштырыла. 
2023 – 2024 елларда чыгымнар күләме кимү 2022 елда кайбер чараларны тәмамлау, шулай ук аерым дәүләт программалары чараларын уздыру вакыты белән аңлатыла.

«Дәүләт һәм муниципаль бурычка хезмәт күрсәтү» бүлеге буенча 2022 елга бурыч йөкләмәләре буенча процентлар түләүгә 99,3 млн. сум, 2023 елга – 99,3 млн. сум, 2024 елга – 99,2 млн. сум күләмендә процентлы түләүләргә акчалар каралды.

 «Россия Федерациясе бюджет системасы бюджетларына гомуми характердагы бюджетара трансфертлар» бүлеге буенча муниципаль районнарның (шәһәр округларының) бюджет тәэмин ителешен тигезләүгә дотацияләр һәм гомуми характердагы башка бюджетара трансфертлар чагылдырыла.  

2022 елга, 2023 һәм 2024 елларның план чорына бюджетара мөнәсәбәтләр Россия Федерациясе Бюджет кодексы һәм Татарстан Республикасы Бюджет кодексы нигезендә, шулай ук «Россия Федерациясендә җирле үзидарәне оештыруның гомуми принциплары турында» 2003 елның 6 октябрендәге 131-ФЗ номерлы Федераль закон нигезендә формалаштырылды. 
Татарстан Республикасында 956 җирле бюджет: 2 шәһәр округы, 43 муниципаль район һәм 911 җирлек бар. 
2022 елга, 2023 һәм 2024 еллар план чорына бюджетара мөнәсәбәтләр формалаштыру алдыннан муниципаль районнарның һәм шәһәр округларының җирле үзидарә органнары белән башлангыч күрсәткечләрне Татарстан Республикасы бюджетыннан бюджетара трансфертларны исәпләү өчен җирле бюджетларга төгәлләштерү һәм килештерү башкарылды.  
2022 елга, 2023 һәм 2024 еллар план чорына җирле бюджетлар белән бюджетара мөнәсәбәтләр формалаштырганда бердәм гомумреспублика алымнары һәм 2021 елның база чыгымнарына дефлятор-коэффициентлар исәпкә алынды. 
Чыгымнарның бюджет классификациясе нигезендә максатчан бюджетара трансфертлар Татарстан Республикасы бюджеты чыгымнарының тиешле функциональ бүлекләрендә һәм бүлекчәләрендә чагылдырылды.    

Муниципаль берәмлекләр бюджетларына гомуми характердагы финанс ярдәменең гомуми күләме 2022 елга 34 200,0 млн. сум күләмендә каралды,  шул исәптән муниципаль районнарның (шәһәр округларының) бюджет тәэмин ителешен тигезләүгә дотацияләрнең бер өлешен алмаштыручы өстәмә нормативлар буенча физик затлар кеременә салымнан муниципаль районнар, шәһәр округларының бюджетларына күчерүләр – 14 017,2 млн. сум; 2023 елга  32 181,1  млн. сум күләмендә, шул исәптән югарыда күрсәтелгән өстәмә нормативлар буенча физик затлар кеременә салымнан күчерүләр – 15 034,9 млн. сум; 2024 елга – 31 269,6 млн. сум күләмендә, шул исәптән югарыда күрсәтелгән өстәмә нормативлар буенча физик затлар кеременә салымнан күчерүләр – 16 115,3 млн. сум.
План чорына финанс ярдәме күләменең кимүе, 2022 елда аерым чаралар тәмамлануга бәйле рәвештә, муниципаль программаларны гамәлгә ашыруга каралган чыгымнарның кимүе белән аңлатыла.
Дотацияләр, субвенцияләр һәм субсидияләр закон проектының тиешле статьяларында һәм аңа кушымталарда чагылдырылды.

Закон проектының 10 статьясында муниципаль районнарның (шәһәр округларының) бюджет тәэмин ителешен тигезләүгә дотацияләр күләме расланды.
Муниципаль районнарның (шәһәр округларының) бюджет тәэмин ителешен тигезләүгә дотацияләр Россия Федерациясе Бюджет кодексының 138 статьясы һәм Татарстан Республикасы Бюджет кодексының 442 статьясы нигезендә бирүгә каралган. Дотация күләмнәре, муниципаль районнарның (шәһәр округларының) исәп-хисап бюджет тәэмин ителешен тигезләү критериенә ирешү зарурлыгыннан чыгып, Татарстан Республикасы Бюджет кодексына 21 һәм 5 нче кушымталар белән расланган методикалар нигезендә билгеләнде.
  Әлеге статьяда муниципаль районнарның (шәһәр округларының) исәп–хисап бюджет тәэмин ителешен тигезләү критерие һәм күрсәтелгән муниципаль берәмлекләрнең җирле үзидарә органнары тарафыннан җирле әһәмияттәге мәсьәләләрне хәл итү вәкаләтләрен гамәлгә ашыру буенча шәһәр җирлекләренең, авыл җирлекләренең финанс мөмкинлекләрен тигезләү критерийлары билгеләнде.  
10 нчы кушымта белән муниципаль районнарның (шәһәр округларының) бюджет тәэмин ителешен тигезләүгә дотацияләр бүлү һәм аларны алмаштыручы физик затлар керемнәренә салымнан түләүләрнең өстәмә нормативлары расланды.
Финанс ярдәме күләме бюджетлар формалаштыруның сценар шартларында 2022 – 2024 елларга җирле бюджетларның баланслылыгын тулысынча тәэмин итәргә мөмкинлек бирәчәк.

Муниципаль районнарның һәм шәһәр округларының чыгым йөкләмәләрен финанслашуга җирле бюджетларга субсидияләр ике кушымтада чагылдырылды. 
11 нче кушымта белән муниципаль район составына керүче җирлекләрнең бюджет тәэмин ителеше дәрәҗәсен тигезләү буенча муниципаль районнарның җирле үзидарә органнары вәкаләтләрен үтәгәндә барлыкка килә торган чыгым йөкләмәләрен финанслашу һәм муниципаль район составына керүче җирлекләр бюджетларына бюджетара трансфертларның башка рәвешләрен бирү максатларында муниципаль районнар бюджетларына субсидияләр бүлү расланды.
12 нче кушымта нигезендә муниципаль мәгариф оешмаларында төп гомуми белем бирү программалары буенча һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем бирүне оештыру, муниципаль белем бирү оешмаларында балаларга өстәмә белем бирүне оештыру, балаларны карау һәм карау өчен шартлар тудыру, муниципаль белем бирү оешмаларында балаларны карау өчен шартлар тудыру буенча муниципаль районнарның һәм шәһәр округларының җирле үзидарә органнары вәкаләтләрен үтәгәндә барлыкка килә торган чыгым йөкләмәләрен финанслашу максатларында муниципаль районнар һәм шәһәр округлары бюджетларына субсидияләр бүлү расланды.  
  Шулай ук закон проектында мәдәният оешмалары хезмәт күрсәтүләрен тәэмин итү буенча җирле үзидарә органнары вәкаләтләрен башкарганда барлыкка килә торган муниципаль берәмлекләрнең чыгым йөкләмәләрен финанс ягыннан тәэмин итүгә Татарстан Республикасы бюджетыннан башка бюджетара трансфертлар каралды.  

17 нчы кушымта  нигезендә Татарстан Республикасы бюджеты акчалары исәбеннән шәһәр, авыл җирлекләре бюджетларына дотацияләр исәпләү һәм бирү буенча Татарстан Республикасы дәүләт вәкаләтләрен гамәлгә ашыру өчен муниципаль районнар бюджетларына субвенцияләр бүленгән.  
  «Муниципаль районнарның җирле үзидарә органнарына Татарстан Республикасы бюджеты акчалары исәбеннән шәһәр, авыл җирлекләре бюджетларына дотацияләр исәпләү һәм бирү буенча Татарстан Республикасы дәүләт вәкаләтләрен бирү турында» 2005 елның 22 декабрендәге 132-ТРЗ номерлы Татарстан Республикасы Законы нигезендә муниципаль районнарның җирле үзидарә органнарына, Татарстан Республикасы бюджеты акчалары исәбеннән тиешле субвенцияләр бүленеп, күрсәтелгән дәүләт вәкаләтләре бирелә.  
Татарстан Республикасы бюджеты акчалары исәбеннән шәһәр, авыл җирлекләре бюджетларына дотацияләр исәпләү һәм бирү буенча Татарстан Республикасы дәүләт вәкаләтләрен гамәлгә ашыру өчен муниципаль районнар бюджетларына субвенцияләрнең гомуми күләме «Муниципаль районнарның җирле үзидарә органнарына Татарстан Республикасы бюджеты акчалары исәбеннән шәһәр, авыл җирлекләре бюджетларына дотацияләр исәпләү һәм бирү буенча Татарстан Республикасы дәүләт вәкаләтләрен бирү турында» 2005елның 22 декабрендәге 132–ТРЗ номерлы Татарстан Республикасы Законы белән расланган методика нигезендә, күрсәтелгән муниципаль берәмлекләрнең җирле үзидарә органнары тарафыннан җирле әһәмияттәге мәсьәләләрне хәл итү буенча вәкаләтләрен гамәлгә ашыру өчен финанс мөмкинлекләрен тигезләү критерийларыннан чыгып башкарылды.   

Моннан тыш, бүлектә муниципаль берәмлекләрнең чыгым йөкләмәләрен үтәүне финанс белән тәэмин итүгә муниципаль берәмлекләр бюджетларына тапшырыла торган бюджетара трансфертлар каралды.
  Татарстан Республикасы Министрлар Кабинетының «Татарстан Республикасы бюджетыннан муниципаль берәмлекләрнең чыгым йөкләмәләрен үтәүне финанс белән тәэмин итүгә башка бюджетара трансфертлар бирү тәртибен раслау турында» 2019 елның 28 мартындагы 233 номерлы карарын гамәлгә ашыру максатларында муниципаль берәмлекләрнең чыгым йөкләмәләрен үтәүне финанс белән тәэмин итүгә муниципаль берәмлекләр бюджетларына башка бюджетара трансфертлар 2022 – 2024 елларга ел саен 428,9 млн. сум күләмендә каралды.



  Шартлы рәвештә раслана торган (расланган) чыгымнар күләме Татарстан Республикасы Бюджет кодексының 601 статьясы нигезендә Татарстан Республикасы бюджеты чыгымнарының гомуми суммасыннан план чорының беренче елына кимендә 2,5 процент күләмендә, план чорының икенче елына кимендә 5 процент күләмендә билгеләнә (максатчан билгеләнеше булган Россия Федерациясе бюджет системасының башка бюджетларыннан бюджетара трансфертлар исәбеннән каралган Татарстан Республикасы бюджеты чыгымнарын исәпкә алмыйча).  
Закон проектында шартлы расланган чыгымнар күләме 2023 елга 7 950,0 млн. сум, 2024 елга – 16 710,0 млн. сум күләмендә исәпкә алынган, бу Татарстан Республикасы бюджеты чыгымнарының гомуми суммасының 3,0 процентын һәм 6,0 процентын (максатчан билгеләнеше булган Россия Федерациясе бюджет системасының башка бюджетларыннан бюджетара трансфертлар исәбеннән каралган бюджет чыгымнарын исәпкә алмыйча) тәшкил итә. 

Татарстан Республикасы бюджеты кытлыгы 2022 елда 10 939,0 млн. сум,  2023 елда – 12 693,2 млн. сум, 2024 елда – 13 959,1 млн. сум күләмендә планлаштырыла.
